خاسیه‌ته‌كانی ئاوی ده‌ریا و زه‌ریاكان
   ده‌ریا و زه‌ریاكان به‌ ژینگه‌یه‌كی له‌بار داده‌نرێن بۆ گه‌شه‌ی ئه‌ندامی جا چ ئاژه‌ڵی بێت یا رووه‌كی ، به‌ڵام ئه‌م ئاوانه‌ به‌هۆی بوونی خوێی تواوه‌ تیایاندا بۆ خواردنه‌وه‌ و به‌كارهێنانی ناوماڵ به‌كار نایه‌ن.بۆیه‌ ئاوی ده‌ریا و زه‌ریاكان قورسترن له‌ ئاوی پاككراوه‌.

سوێری ئاوی ده‌ریا و زه‌ریاكان

   ئاوی ده‌ریا و زه‌ریاكان ژماره‌یه‌كی زۆر ره‌گه‌زی كیمیاوی تێدایه‌ كه‌ بایه‌خی زۆریان هه‌یه‌. وه‌كو كلۆرین و پرۆفین و كبریت و پۆتاسیۆم و سۆدیۆم و كالیسیۆم و هیتر.تێكڕایی سوێری ئاوی ده‌ریا و زه‌ریاكان له‌ نێوان 33 – 37 له‌هه‌زار دایه‌.(3،لا 92)
رێژه‌ی سوێری ده‌ریا و زه‌ریاكان ده‌وه‌ستێته‌ سه‌ر چه‌ند بنه‌مایه‌ك:
1. جۆره‌كانی دابارین، جۆری په‌یوه‌ندیه‌كه‌ پێچه‌وانه‌یه‌. وه‌ك ئاوی ناوچه‌ی كه‌مه‌ره‌یی.
2. ئاوی رووباره‌ شیرنه‌كان كه‌ ده‌ڕژێنه‌ ده‌ریا و زه‌ریاكان. بۆ نمونه‌ ئه‌‌و شوێنه‌ی رووباری مسیسیپی ده‌رژێته‌ كه‌نداوی مه‌كسیك.
3. توانه‌وه‌ی به‌سته‌ڵه‌كی ده‌ریاكانی باكور و باشوور. وه‌ك زه‌ریای به‌سته‌ڵه‌كی باكوور.
4. ته‌وژمه‌ ده‌ریاییه‌كان. وه‌ك رۆژاوای دوورگه‌ی گرینلاند كه‌ ته‌وژمی جه‌مسه‌ری پیا تێده‌په‌ڕێ سوێریه‌كه‌ی بۆ 3،3% داده‌به‌زێ.
پله‌ی گه‌رمی ئاوی ده‌ریا و زه‌ریاكان
     پله‌ی گه‌رمی ده‌ریا و زه‌ریاكان گرینگه‌ بۆ لێكۆڵینه‌وه‌ ده‌ریاییه‌كان جا چ رووی سه‌ره‌وه‌یان بێت یان قوڵاییه‌ جیاوازه‌كانی.بایه‌خ به‌ زانینی پله‌ی گه‌رمی رووه‌ ئاویه‌كان ده‌درێ چونكه‌ هۆكاری سه‌ره‌كیه‌ كه‌وا ده‌بێته‌ هۆی جووڵه‌ی ته‌وژمی ده‌ریایی وه‌ بایه‌خداره‌ بۆ زانینی سنووری ته‌وژمه‌كان .

سه‌رچاوه‌ی گه‌رمی ده‌ریا و زه‌ریاكان

 زۆر سه‌رچاوه‌ی گه‌رمیمان هه‌یه‌، به‌ڵام به‌ شێوه‌یه‌كی سه‌ره‌كی دوو جۆرن:
1-  گه‌رمی ناخی زه‌وی: به‌ هۆكاری سه‌ره‌كی به‌رزبوونه‌وه‌ی پله‌ی گه‌رمی ناخی ده‌ریا و زه‌ریاكان داده‌نرێ.

2- گه‌رمی خۆر: به‌ سه‌رچاوه‌یه‌كی سه‌ره‌كی و گرنگی گه‌رمی داده‌ نرێ به‌تایبه‌تیش سه‌باره‌ت به‌ رووی سه‌ره‌وه‌ی ئاوه‌كان.

  هۆكاری تریش هه‌ن كار ده‌كه‌نه‌ سه‌ر گه‌رمی ده‌ریا و زه‌ریاكان وه‌ك شۆڕشه‌ بڕكانیه‌كان و شیبوونه‌وه‌ی هه‌ندێك ماده‌ی تیشكده‌ری وه‌ك رادیۆم.
ده‌ریا

    ده‌توانرێ ده‌ریاكان به‌ پێی چه‌ند بنه‌مایه‌ك‌ پۆلێن بكرێن:

یه‌كه‌م: پۆلێنكردن به‌ پێی پێگه‌

1- ده‌ریا ناوه‌كیه‌كان: رووبه‌ریان فراوانه‌ و قوڵیان كه‌مه‌، وه‌كو ده‌ریای ره‌ش.

2- ده‌ریا په‌راوێزیه‌كان: رووبه‌ری بچووكن و له‌ په‌راوێزی كیشوه‌ره‌كان نزیكن، وه‌كو ده‌ریای كاریبی.

3- ده‌ریای نێوان دوورگه‌كان: وه‌كو ده‌ریای جاوه‌ له‌ ئه‌نده‌نوسیا.   

دووه‌م :پۆلێنكردنی ده‌ریاكان به‌پێی پله‌ی سوێری
1- ده‌ریا سوێره‌كان: رێژه‌ی چری خوێی له‌ ناوه‌ندی گشتی واته 3،5% زیاتره‌، وه‌كو ده‌ریای سوور (37- 41)له‌ هه‌زار.
2- ده‌ریا سوێری ناوه‌ندیه‌كان: چڕی خوێ تیایاندا نزیكه‌ له‌ ناوه‌ندی گشتی سوێری، وه‌كو ده‌ریای كاریبی (35-36)له‌ هه‌زار.
3- ده‌ریا كه‌م سوێره‌كان: چڕی سوێریان له‌ ناوه‌ندی گشتی سوێری كه‌متره‌، وه‌كو ده‌ریای چین (25-35) له‌ هه‌زار. 
4- ده‌ریا شیرنه‌كان: رێژه‌ی خوێ تیایاندا به‌شێوه‌یه‌كی به‌رچاو كه‌مده‌كات، وه‌كو ده‌ریای به‌ڵتیق (9-15) له‌ هه‌زار.
سێیه‌م: پۆلێنكردنی ده‌ریاكان به‌ پێی پێكهاته‌ی جیۆلۆجی

1- هه‌ندێك ده‌ریا له ‌ئه‌نجامی كرداره ته‌كتۆنیه‌كان درووست بوون، كه‌ بۆته‌ هۆی دابه‌زینی توێكڵی زه‌وی. پاشان شوێنه‌كه‌ی به‌ ئاو پڕبۆته‌وه‌‌، وه‌كو ده‌ریای به‌ڵتیق. 
2- هه‌ندێكی تر له‌ ئه‌نجامی دیارده‌ی شكانه‌وه‌ درووست بوون كه‌ توێكڵی زه‌وی دووچاری هاتووه‌. نموونه‌ی ئه‌م جۆره‌ش ده‌ریای سووره‌.
چواره‌م: پۆلێنكردنی ده‌ریكان به‌پێی فراوانی رووبه‌ریان

1- ده‌ریا فراوانه‌كان: وه‌كو ده‌ریای ناوه‌ڕاست (3) ملیۆن كم2.
2- ده‌ریا رووبه‌ر ناوه‌نجیه‌كان: وه‌كو ده‌ریای یابان (0،98) ملیۆن كم2.
3- ده‌ریا رووبه‌ر بچووكه‌كان: وه‌ك ده‌ریای ره‌ش (0،423) ملیۆن كم2.
رووبار River
   رووباره‌كان به‌ هۆی بوونی ئاوی رۆیشتوه‌وه‌ پێك دێن سه‌رچاوه‌كه‌شی ئاوی كانی یان ئاوی باران یانیش توانه‌وه‌ی به‌فره‌.

پۆلێنی رووباره‌كان

   رووباره‌كان به‌پێی سه‌رچاوه‌ی ئاوه‌كانیان دابه‌ش ده‌بن بۆ:

1) ئه‌و رووبارانه‌ی سه‌رچاوه‌یان ئاوی بارانه‌.

2) ئه‌و رووبارانه‌ی سه‌رچاوه‌كه‌یان توانه‌وه‌ی به‌سته‌ڵه‌كه‌.

3) ئه‌و رووبارانه‌ی سه‌رچاوه‌یان ئاوی ژێر زه‌وییه‌.

4) ئه‌و رووبارانه‌ی سه‌رچاوه‌كانیان تێكه‌ڵه‌.

    به‌ڵام به‌پێی ژینگه‌ی ئاووهه‌واوه دابه‌ش ده‌بن بۆ:

1- رووباری ناوچه‌ شێداره‌كان: ئه‌و رووبارانه‌ن كه‌ له‌و ناوچانه‌ هه‌ن كه‌وا بارانێكی زۆری لێده‌ بارێ و ئاوی ژێر زه‌وی و ئاوی به‌فری تواوه‌ش به‌شداری ده‌كا وه‌كو سه‌رچاوه‌، وه‌كو رووباری ئه‌مازۆن.

2- رووباری ناوچه‌ ووشك و نیمچه‌ ووشكه‌كان: ئه‌و رووبارانه‌ن كه‌ له‌ ناوچه‌یه‌كی شێدار هه‌ڵده‌قوڵێن و به‌ ناوچه‌یه‌كی ووشكدا تێده‌په‌ڕن، وه‌كو رووباری نیل و فوڕات.(3،لا 104)  ‌   
ئاوی ژێر زه‌وی

   بریتیه‌ له‌و ئاوه‌ی كه‌ له‌ژێر زه‌ویه‌وه‌ له‌ رێگای بۆشایی و كه‌لێنه‌كانه‌وه‌ كه‌ له‌ خاك و چینه‌ به‌رده‌كاندا هه‌یه‌ به‌ كرداری دڵۆپاندن ده‌چێته‌ خواره‌وه‌. له‌ ژێر زه‌وی له‌ چه‌ند كۆگه‌یه‌كی تایبه‌ت كۆده‌بێته‌وه‌ و ده‌بێته‌ هۆی دروست بوونی كۆگای ئاوی ژێر زه‌وی. ئه‌م ئاوه‌ش به‌شێكی له‌ رێگه‌ی كانیا و سه‌رچاوه‌كان ده‌گه‌ڕێته‌وه‌ سه‌ر زه‌وی یانیش به‌ شێوازی ده‌سكرد ده‌رده‌هێنرێت وه‌ك لێدانی بیر. بارودۆخی شوێن‌ و جۆری به‌رده‌كان كارگه‌ری هه‌یه‌ له‌سه‌ر تایبه‌تمه‌ندیه‌كانی ئاوی ژێر زه‌وی. ئاوی ژێر زه‌وی ناوچه‌ی ووشك رێژه‌ی خوێی زیاتره‌ به‌ به‌راورد له‌گه‌ڵ ئاوی ژێر زه‌وی ناوچه‌ تێر ئاوه‌كان.

   ئاوی ژێر زه‌وی ده‌وه‌ستێته‌ سه‌ر چه‌ند بنه‌ماێك:

1- باران: له‌و ناوچانه‌ی بارانیان زۆره‌ ئاوی ژێر زه‌وی زیاد ده‌بێ.

2- به‌هه‌ڵم بوون: ئاوی ژێر زه‌وی له‌و ناوچانه‌ زۆره‌ كه‌وا به‌هه‌ڵم بوون تیایدا كه‌مه‌.

3- به‌رگه‌ رووه‌ك: ئه‌و ناوچانه‌ی به‌رگه‌ رووه‌كی چڕ و هه‌مه‌چه‌شنه‌ یاریده‌رن بۆ زیاد بوونی ئاوی ژێر زه‌وی.

4- كونیله‌كان: به‌ زیاد بوونی كونیله‌ ئاوی ژێر زه‌وی زیاد ده‌بێ.

سامانی ئاو له‌ باشووری كوردستان

باشووری كوردستان له‌ روووی ئاوی سه‌رزه‌مین و ژێرزه‌مین، له‌ زۆر وڵاتانی دیكه‌ی باشووری رۆژاوای ئاسیا، ده‌وڵه‌مه‌ندتره‌. به‌ڵام له‌ رۆژی ئه‌مڕۆ، ته‌نها ده‌ له ‌سه‌دی  به‌كارده‌هێنرێ.

گرفته‌كانی سامانی ئاو له‌ باشووری كوردستان

1. كه‌م باران بارین له‌ ساڵێكه‌وه‌ بۆ ساڵێكی دیكه‌.
2. زیادكردنی ئاو به‌كارهێنان، له‌ سێ ملیۆن بۆ شه‌ش ملیۆن مه‌تری سێجا، له‌ ده‌ ساڵی رابردوودا.
3. به‌فیڕۆچوونی ئاوی رووباره‌كان.
4. گۆڕینی رێڕه‌وی هه‌ندێك رووبار كه‌ له‌ رۆژهه‌ڵات بۆ باشووری كوردستان ده‌هاتن.
1- ئاوی سه‌ر زه‌وی

رووباره‌كان

باشووری كوردستان گه‌لێك رووباری پێدا ده‌ڕوات هه‌ندێكیان هه‌میشه‌یین و هه‌ندێكی تر وشك ده‌كه‌ن.

خه‌سڵه‌تی رووباره‌كان

1. سیسته‌می رووباره‌كان سیسته‌مێكی چیاییه‌ و تیژ ره‌ون.
2. ئه‌و رووبارانه‌ی كه‌ سه‌رچاوه‌كانیان له‌ به‌فر و كانی هه‌ڵ ده‌كه‌ن، ئاویان هه‌میشه‌ییه‌، به‌ڵام ئه‌وانه‌ی كه‌ سه‌رچاوه‌كانیان ئاوی بارانه‌، ئه‌وا دوای باران بڕان، وشك ده‌كه‌ن.
3. لافاوی رووباره‌كان له‌ مانه‌كانی نیسان و مایسدایه‌، چونكه‌ به‌فری سه‌ر چیاكان و دۆڵه‌كان له‌م دوو مانگه‌دا ده‌توێته‌وه‌.
4. له‌به‌ر قووڵی دۆڵه‌كان و تیژ هاتنیان، زۆر به‌كه‌ڵكی هاتوچۆی ئاوی نایه‌ن، به‌ڵام ماسی زۆریان تێدایه‌.
     رووباره‌ سه‌ره‌كیه‌كانی باشووری كوردستان، ئه‌وانه‌ی خواره‌وه‌ن:

زێی دیجله‌

درێژییه‌كه‌ی له‌ خاكی باشووری كوردستاندا له‌ ده‌وروبه‌ری 400 كیلۆمه‌تر ده‌بێ.داهاتی ساڵانه‌ی ئاوی نزیكه‌ی 48 هه‌زار ملیارد مه‌تری سێجایه‌. لقه‌كانی:

· رووباری خابوور: به‌ ناو شارۆچكه‌ی زاخۆدا ده‌ڕوات و تێكه‌ڵ به‌ رووباری هیزل ده‌بێت، ئینجا ده‌ڕژێته‌ زێی دیجله‌.
· زێی گه‌وره‌ (زێی بادینان): ئه‌و زێیه‌ لقی هه‌ره‌ گه‌وره‌ی زێی دیجله‌یه‌.درێژی نزیكه‌ی 392 كیلۆمه‌تر ده‌بێت.
لقه‌كانی زێی گه‌وره‌: [image: image5]

· زێی بچووك: درێژایی 400 كیلۆمه‌تره‌. زێی دیجله‌، ساڵێ له‌ 17%ی ئاوه‌كه‌ی له‌ زێی بچووكه‌وه‌ بۆ دێ.

· ئاوی سیروان: لقه‌ سه‌ره‌كیه‌كانی ئاوی سیروان:

· رووباری عوزێم: ئاوی باران و به‌فری تواوه‌ی ناوچه‌ی سلێمانی و كه‌ركوك، له‌ چه‌ند دۆڵێكدا كۆ ده‌بنه‌وه‌ و له‌ پاشان تێكه‌ڵاو ده‌بنه‌وه‌ و پێی ده‌وترێ رووباری عوزێم. لقه‌كانی:

2- ئاوی ژێرزه‌وی

باشووری كوردستان له‌ رووی ئاوی ژێر زه‌وییه‌وه‌ ده‌وڵه‌مه‌نده‌، چونكه‌ زۆربه‌ی به‌رده‌كانی له‌و به‌ردانه‌ن، كه‌ رێگه‌ به‌ ئاو ده‌ده‌ن، بۆ چینه‌كانی ژێر زه‌مین برۆن و له‌ بنه‌وه‌ حه‌وزی ئاو په‌یدا بكه‌ن.

شێوه‌كانی ده‌رچوونی:

1) كانی: ژماره‌یان له‌ به‌هاردا له‌به‌ر توانه‌وه‌ی به‌فر زیاد ده‌كات و له‌ هاوینیشدا ژماره‌یان كه‌م ده‌كات. كانییه‌كان له‌ رووی تامی ئاوه‌كانیانه‌وه‌ ده‌كرێن به‌ دوو به‌ش:
1- كانی شیرناو: ئه‌و كانییانه‌ی ئاوه‌كانیان سازگار و سووك و شیرینن. له‌ زۆر شوێنی باشووری كوردستاندا هه‌ن. بۆ نموونه‌ له‌ گوندی باریی بچووك و ده‌وروبه‌ره‌كه‌ی سه‌ر به‌ قه‌زای شارباژێڕ، یازده‌ كانی هه‌یه‌.
2- كانی گۆگردی (ده‌رماناو، گه‌ڕاو): ئاوی ئه‌م كانیانه‌ شۆر و لێڵه‌ و گۆگردی تێدایه‌. له‌ لایه‌ن خه‌ڵكه‌وه‌ بۆ چاره‌سه‌ر كردنی نه‌خۆشیه‌كانی پێست و زه‌رتك و رۆماتیزم به‌كار ده‌هێنرێ.بۆ نموونه‌ كانیاوی گه‌ڕاوی بابه‌جیسك له‌ نزیك قه‌ڵای دیوین و گه‌ڕاوی گوندی شێخ مه‌موودیان.
2) سه‌رچاوه‌: جیاوازییان له‌گه‌ڵ كانییه‌كاندا، له‌وه‌دایه‌ كه‌ سه‌رچاوه‌ ئاوی له‌ كانی زیاتره‌ و به‌ به‌رده‌وامی له‌به‌ریان ده‌ڕوات.بۆ نموونه‌ سه‌روچاوه‌ی مه‌ركه‌زی ناحیه‌ی سه‌روچاوه‌.
3) شێوازی میكانیكی وه‌كو كارێز و بیری ئاسایی و بیری ئیرتیوازی.
گرفته‌كانی سامانی ئاوی

   ئه‌و گرفتانه‌ی دووچاری ده‌رامه‌تی سرووشتی هاتوون بریتین له‌:
1) جیاوازی له‌ دابه‌ش بوونی سامانی ئاوی له‌ رووی شوێن و كاته‌وه‌.(2،لا328)

2)زیاد بوونی گرفتی پیس بوونی ئاو و خراپ بوونی جۆره‌كه‌ی.

3) به‌كاربردنی زیاده‌ی سامانی ئاوی.

پاراستنی سامانی ئاوی

1) رێگرتن له‌ به‌فیڕۆدان:

1- پاراستنی ئاوی ژێر زه‌وی له‌ زیاد ده‌رهێنان.

2- پاككردنه‌وه‌ی ئاو و دووباره‌ به‌كارهێنانه‌وه‌.

3- دابه‌شكردنی ئاوی شاره‌كان له‌سه‌ر بنه‌مای زانستی و ته‌قه‌نی.

4- بڵاوكرده‌وه‌ی رۆشنبیری له‌ لای هاوڵاتیان له‌ رێگه‌ی ده‌زگاكانی راگه‌یاندن و قوتابخانه‌ و په‌یمانگا و زانكۆكان.

2) رێگرتن له‌ پیس بوون:

1- پاككردنه‌وه‌ی ئاوی پیس و ئاوی به‌كارهاتووی ماڵان.

2- ناچاركردنی كارگه‌كان به‌ پاككردنه‌وه‌ی ئاوی پاشه‌ڕۆی كارگه‌كان.

3- پاراستنی سه‌رچاوه‌ی ئاوی سه‌رزه‌وی و ژێر زه‌وی له‌ پاشماوه‌ی كارگه‌كان و ده‌رمانی كشتوكاڵی.

4- له‌ناوبردنی پاشماوه‌ی ره‌ق به‌ رێگای متمانه‌دار.

5- رێگیری له‌ پیس بوون به‌ نه‌وت له‌ڕیگه‌ی دڵنیا بوون له‌ درووستی كه‌شتیه‌ نه‌وت گوێزه‌ره‌وه‌كان به‌ر له‌ باركردنیان. (3،لا 114)

